
				এই পাতাটির মুদ্রণ সংশোধন করা প্রয়োজন। 
! ভারতবর্ষ ه مواج
গিয়াছেন । সুতরাং এ দুই কালিদাস যে স্বতন্ত্র কালিদাস, তাহ সহজেই উপলব্ধি হইল । এইরূপ, শত্রুপরাজয়শাস্ত্রসার (শত্রুপরাভব ) গ্রন্থের রচয়িত এবং “ভারতচম্পূ ও ভাগবতচম্পূ গ্রন্থদ্বয়ের প্রণেতৃদ্বয় যথাক্রমে ‘কালিদাস গণক’ ও ‘অভিনব কালিদাস’ নামে পরিচিত হইয়া থাকেন । স্থতরাং এখানেও আর দুই কালিদাসের পরিচয় পাওয়া গেল। সেতুবন্ধকাব্য কালিদাসের পরবৰ্ত্তিকালে রচিত হয় বলিয়া কেহ কেহ প্রমাণ করেন । কাশ্মীর-রাজ প্রবরসেন ঐ গ্রন্থের রচয়িত বলিয়া প্রসিদ্ধি আছে। রচনা-প্রণালীর তরতম্য দৃষ্টে, বৃত্তরত্নাবলী ও প্রশ্নোত্তরমালা গ্রন্থদ্বয় রঘুবংশাদি কাব্য-রচয়িতা কালিদাসের রচিত নয় বলিয়। প্রতিপন্ন হয়। ঘটকপর-কাব্য—কবি ঘটকপরের রচিত ; অথচ, কালিদাসের গ্রন্থ-মধ্যে পরিগণিত হইয়া থাকে। জোতিৰ্ব্বিদাভরণ গ্রন্থকে আমরা যদিও মহাকৰি কালিদাসের রচনা বলিয়াই বিশ্বাস করি ; কিন্তু ঐ গ্রন্থ কে কেহ কেহ কালিদাসের রচনা বলিয়া মনে করেন না ; কারণ, রঘুবংশাদির রচনার সহিত উহার রচনার সাদৃশু নাই। এ সকল ভিন্ন, বিভিন্ন নৃপতির রাজত্বকালে কালিদাস নামধেয় বিভিন্ন কবির বিদ্যমানতার বিষয় অবগত হওয়৷ যায় । ভোজরাজের সময়ে কালিদাস, বিভিন্ন বিক্রমাদিত্যের সময়ে কালিদাস—কালিদাস সম্বন্ধে কত মতই প্রচলিত আছে ! মধ্যভারতে ধার-নগরে ভোজরাজের রাজধানী ছিল । কোনও মতে খৃষ্টীয় নবম শতাব্দীতে, কোনও মতে খৃষ্টীয় একাদশ শতাব্দীতে, তাহার বিদ্যমানতার বিষয় অবগত হওয়া যায় । তিনি রাজচক্ৰবৰ্ত্তী বিক্রমাদিত্য নামেও পরিচিত হইয়াছিলেন । নবরত্নসভা ও কালিদাস—তাহার প্রতিষ্ঠার পরিচয় । তাহার সভায় যে কালিদাস ছিলেন, দ্বত্রিংশংপুত্তলিকা সেই কালিদাসেরই রচনা বলিয়া প্রতিপন্ন হয়। ঐ দ্বাত্রিংশংপুত্তলিকা প্রন্থে উজ্জয়িনী-রাজ বিক্রমাদিত্যের ও র্তাহার প্রতিযোগী শালিবাহন নৃপতির একটু পরিচয় আছে । তদনুসারে উজ্জয়িনীর রাজার নাম ভর্তৃহরি ; বিক্রমাদিত্য র্তাহার অনুজ। ভর্তৃহরি সংসারে বীতস্পৃহ হইয়া বৈরাগ্য অবলম্বন করিলে, বিক্রমাদিত্য রাজ-পদে প্রতিষ্ঠিত হন। সেই বিক্রমাদিত্যের প্রতিষ্ঠা-কালে প্রতিষ্ঠাননগরে শালিবাহন জন্মগ্রহণ করেন। শালিবাহন বিক্রমাদিত্যের প্রতিযোগী হইবেন, আর র্তাহার হস্তে বিক্রমাদিত্যের নিধন ঘটিবে,—দৈবজ্ঞ-মুখে এই কথা প্রচারিত হয় । তাহাতে বিক্রমাদিত্য শালিব (হন-সংহারে কৃতসঙ্কল্প হন। কিন্তু প্রতিষ্ঠান-নগরে গিয়া শালিবাহনকে হত্যা করিতে চেষ্টা করায়, বিক্রমাদিত্যই শালিবাহন-হস্তে-নিহত হইয়াfছলেন । বিক্রমাদিত্যের লোকান্তরের বহু কাল পরে ভোজরাজ জন্মগ্রহণ করেন, এবং উজ্জয়িনীর আধিপত্য প্রাপ্ত হন। স্বাত্রিংশৎপুত্তলিকার মুখে ভোজরাজ-সমক্ষে বিক্রমাদিতোর মহিমা পরিকীৰ্ত্তিত স্বাত্রিংশংপুত্তলিকার পরিবর্ণিত এবংবিধ ঘটনায় ঐ গ্রন্থ

				 এই পাতা শেষ সম্পাদিত হয়েছে ০৬:২৭টার সময়, ১০ জুলাই ২০১৮ তারিখে।

